Lesoni 7: ROGOCA 0QO!

A.Nodra dau vakacacani na parofita

1. E vakamacalataka vakacava o Jisu na nodra garavi na parofita ni Kalou ena
veitabagauna? Maciu 5:11-12,23:37.

2. E vakacacani vakacava na parofita o Mosese? Tiko Voli mai na Lekutu 12:1-2,
14:1-2,10.

3. E vakacacani vakacava na parofita o Joni na Dauveipapitaisotaki? Marika 6:17-
20, 21-29.

4. E vakacacani vakacava o Jisu na parofita levu duadua ni Kalou? Maciu 26:67,
27:30-31

5. Cavuta eso tale na parofita ni Kalou era a vakacacani ena nodra tukuna na ka
dina mai vua na Kalou?

6. Ena sega beka ni dua na parofita bula ni Kalou ena keda maliwa, ia eda na cala
vakacava ena noda vakacacani ira eso na italai ni Kalou?

7. Wasea e dua na gauna o a vakacacani kina ena nomu wasea na dina ni Vosa ni
Kalou.

8. Na cava meda cakava ke da vakalolomataki ena noda wasea na ka dina ena
Vosa ni Kalou? Maciu 5:10-12, Luke 6:23.

B.Kena dau beci ka vakasewasewani na tukutuku ni parofita

1. Era cigoma vakacava na iliuliu e Isireli na ivakadinadina ugeti vakalou i
Jeremaia na parofita? Jeremaia 36:20-26 .

2. E vakamacalataka vakacava o koya e vola na 2 Veigauna (rairai o Esera) na
nodra sauma na luvei Isireli na nodra itukutuku na parofita? 2 Veigauna 36:15-
16 .

3. Era cigoma vakacava na iliuliu vakalJiu na itukutuku vakaparofisai i Sitiveni na
dikoni? Cakacaka 7:54-60

4. Wasea e dua na gauna o a sogota kina na daligamu ka sega ni via vakarorogo ki
na dua na itukutuku mai vei Jiova.

C.Na Nona lomani ira na luvena vukitani na Kalou

1. E sauma vakacava o Jiova ni sa vakarusa o Tui Jioiakimi nai vola vivigi nei
Jeremaia na parofita? Jeremaia 36:27-28 .

2. Jeremaia 36:32 Kena irairai ni a vakarabailevutaki na ikarua ni ivolavivigi. Na
cava o nanuma ni rairai vakaikuritaki ena ikarua ni ivolavivigi?

3. E vakaraitaki vakacava na loloma ni Kalou ena nona dusimaki ira na Nona
parofita me ra vola na itukutuku ni Nona veimaliwai kei na matavuvale
vakatamata kei na nodra sauma na Nona itukutuku? 1 Korinica 10:6-10.

4. Na veivakayalogaqgataki cava o kunea ena yalayala e volai ena 1 Korinica 10:13
?

5. Wilika na masu nei Tevita na Daunisame ka volai ena Same 86:3-5. Na tikina
cava tale ena i Vola Tabu e vakananuma vei keda na loloma i Jiova? 1 Pita 1:3,
kei na so tale.



